
МИНИСТЕРСТВО ЗА ТРУД И СОЦИЈАЛНА ПОЛИТИКА
СЕКТОР ЗА ЕДНАКВИ МОЖНОСТИ/НАЦИОНАЛЕН МЕХАНИЗАМ ЗА УПАТУВАЊЕ
ИЗВЕШТАЈ ЗА 2012 ГОДИНА

ЗА ПРЕВЕНЦИЈА ОД ТРГОВИЈА СО ЛУЃЕ И ЗАШТИТА НА ЖРТВИТЕ НА ТРГОВИЈА СО ЛУЃЕ

Скопје, декември 2012


Министерство за труд и социјална политика како ресорно министерство  за превенција и заштита на жртви на трговија со луѓе, презема мерки и активности за подобрување на процесот на идентификација и овозможување на заштита на жртвите, заснована на почитување на човековите права. 
Активностите за градење на капацитетите и зајакнување на улогата на центрите за социјална работа, Министерството за труд и социјална политика, ги спроведува во соработка со Германското друштво за мегународна соработка (ГИЗ) во рамките на регионалната „Програма за борба против трговија со луѓе и социјална заштита“ Целите на оваа соработка е да се зајакнат децентрализираните социјални услуги, за да може успешно да се борат против трговијата со луѓе, да се допре до ранливите групи, постигање на долгорочна социјална инклузија на жртвите и високо ризичните групи преку различни социјални програми коишто се во согласност со нивните потреби, обезбедени од страна на владиниот и невладиниот сектор. Во таа насока одржани се:

Семинар за директорите на ЦСР 
Директорите на центрите за социјална работа (30) беа запознаени со концептот на трговијата со луѓе, меѓународното и националното законодавство, институционалните механизми за спречување, откривање и гонење на сторителите, како и за потребните мерки за превенција и заштита на жртвите на трговија со луѓе. 

На семинарот е истакната важноста, директорите на центрите за социјална работа, како одговорни лица за управување и организација на работата, одговорно и посветено да го адресираат ова прашање, заради превенција и раната детекција на жртвите на трговија со луѓе. 
Семинар со социјалните работници кој се дел од НМУ 
Социјалните работници коишто се номинирани да работат на проблематиката на трговијата со луѓе, имаа можност да се стекнат со нови сознанија и информации за работата на: Националната комисија за борба против трговија со луѓе и илегална миграција, меѓународната и националната легислатива, новите модус-операнди и трендови на трговијата со луѓе, за улогата на Министерството за труд и социјална политика и на Министерството за внатрешни работи/Единица за борба против трговија со луѓе и илегална миграција, стандардните оперативни процедури за постапување со жртви на трговија со луѓе, како и социјалната димензија на трговијата со луѓе. Одржани се два семинара со вкупно 60 учесници.

Идентификација

Според податоците со кои располага канцеларијата на НМУ, во текот на 2012 година, идентификувани се 8 жртви на трговија со луѓе од кои:
Според возраста: 4 малолетни и 4 полнолетни лица 

Според пол: 6 женски  и 2 машки лица (едно е дете на возраст од 12 години) 

Државјанство: 4 од Република Македонија , 3 од  Република Албанија и 1 од Босна и Херцеговина
Во текот на 2012 година, идентичен е бројот на идентификувани полнолетни и малолетни жртви. Евидентна е социјалната несигурност, односно сиромаштијата на семејствата од коишто потекнуваат жртвите, што претставува и една од причините тие да станат жртви на трговија со луѓе. Малолетните потекнуваат од дисфункционални семејства, од Велес, Куманово, и  руралната средини во близина на Скопје, а идентификувани се и во Гостивар и Тетово. 

Покрај сексуалната и трудовата експлаоатација на жртвите од женски пол, забележана е појава на трговија со луѓе со цел трудова експлоатација на лица од машки пол.
Старателство на деца илегални мигранти 
 Според канцеларијата на НМУ/МТСП во текот на 2012 година, координирани се постапки за назначување на старател за 49 деца  илегални мигранти од вкупно 66 сместени во Прифатниот центар за странци. Од илегалните мигранти само едно женско дете од е Албанија идентификувано е како жртва. 
· Според возраста: 2  се на возраст до 14 години и 47  се од 14 до 18 години;
· Според полот 2 се женски деца и 47 се машки деца;
· Според земјата на потекло државјани на: Авганистан (34),  Албанија (2), Сомалија (3) и Пакистан (10).
· Од нив 45 деца имаат побарано азил и се префрлени во Центарот за азил,

· 2 се вратени во матичната земја (Албанија), 2 се во Прифатниот центар за странци. 
Правна помош  
Во тек на 2012 година процесуирани се 5 (пет) кривични постапки за трговија со луѓе, во кои на 7 малолетни жртви  на трговија со луѓе им е пружена правна помош. Од нив 3 (три) кривични постапки се започнати пред 2012 година и 2 се завршени со првостепена пресуда. 

Обвинетите се осудени на казна затвор во траење од 4 години. Во овие две пресуди само за една жртва е досудена оштета, но за висината ќе се одлучува во дополнителна пресуда, додека другата жртва е упатена на парница, заради нејзина недостапност на судот и вештото лице.  Полнолетните жртви се изјасниле дека не сакаат имотно правно побарување. 


Другите три постапки се уште во тек, во нив се асистираат за вкупно три жртви на трговија со луѓе, од кои две домашни и една странска државјанка.
Табела бр. 1 Идентификувани жртви на трговија со луѓе според возраст 

Табела бр. 2  Идентификувани жртви на трговија со луѓе според пол (2006-2012)

Центар за лица- жртви на трговија со луѓе
Во согласност со Законот за социјална заштита во 2011 година, отворено е државното прифатилиште т.е Центар за лица - жртви на трговија со луѓе.  

Од отвoрањето на Центарот за лица - жртви на трговија со луѓе до декември 2012 година, сместени се 12 лица (2 полнолетни и 10 малолетни), од нив  2  лица – се странски државјани со дозвола за привремен престој.

На жртвите им е обезбедена емоционална, медицинска и правна помош и поддршка, но и направените се обиди за социјална инклузија во соработка со невладини организации и социјалните работници од ЦСР

 Во текот на престојот во Центарот за лица-жртви на трговија со луѓе:

      -  вклучени се во образовниот процес, 

      -  запишани се на курсеви за доквалификација

      -  посетуваат курс по странски јазик

      - за сите се изготвуваат индивидуални програми за реинтеграција и вратени се во семејствата или друга безбедна средина, додека странските државјани се вратени во соработка со надлежните институции и организации за транснационално упатување на жртви на трговија со луѓе.  

Буџетот е обезбеден од Министерство за труд и социјална политика во износ од 663,036.00 денари. 

 
Обезбедување на поддршка и услуги за жртви на  трговија со луѓе и ранливи групи на локално ниво
Со цел подобрување на процесот на идентификација во 3 града,  Гостивар, Битола и Куманово, социјалните работници од центрите за социјална работа, вклучени се како дел на мобилни тимови со претставници на невладини организации. Проектот се реализра од страна на  Здружението за еднакви можности „Еднаков пристап“ од Скопје и се спроведува со поддршка од Министерството за труд и социјална политика, финансиран од Кинг Бодуен Фондацијата  и Германско друштво за меѓународна соработка (ГИЗ).
Воспоставени се 6 мобилни тимови, составени од социјални работници од центрите за социјална работа и од невладини организации, или 12 лица од 3-те општини, кои се вклучени во  теренската работа во локалните заедници. 
Целта на работата на мобилниот тим е: детектирање  на жртви на трговија со луѓе/ранливи групи во локалната заедница, изнаоѓање и предлагање на можни решенија за надминување на проблемите, помош и поддршка на идентификувани жртви на трговија со луѓе и нивните семејства, и спроведување на реинтеграциони програми.
Директната помош и поддршка на жртвите, нивните семејствата како и на  ранливите групи се  состои од: 

· Советување - психо-социјална помош и поддршка со цел воспоставување на доверба во личните капацитети и способности, (индивидуално зајакнување на жртвите, индивидуални разрешувања на конфликти и градење на меѓучовечки односи на почитување, помеѓу членовите на семејството). 

· Реинтеграција - помош и поддршка во процесот на вклучување во социјалната средина, и оспособување за самостојно живеење (економско јакнење, курсеви за стручно образование и др.) 

· Враќање во образовниот процес - обезбедување со учебници и други училишни услуги/потреби. 

· Медицинска помош - за лица без здравствено осигурување, медицински услуги (лабораторија, стоматолошки услуги, обезбедување на медикаменти, гинеколошки прегледи и сл. потреби).

· Правни совети и помош - при обезбедување на потребна документација (лична карта, здравствена документација,  државјанства, итн.)

· Анимација во однос на слободното време - се спроведува според интересите и афинитетите на жртвите/ранливите групи (спортски клубови, младински клубови, библиотеки и сл.)

· Задоволување на други утврдени потреби - кои се темелат на извршена проценка и поставени приоритети од мобилните тимови  (обезбедување на топли обувки и облека, постелнина, кебиња, дрва за огрев и сл.), како и спроведување на активности за создавање на културни, хигиенски и други навики.
Информатор – „Еднакви можности -еднакви пидобивки„ 

За првпат во Република Македонија, започна да се издава информатор кој има за цел подобрување на информираноста, соработката и координацијата со центрите за социјална работа но и со другите институции кои работат во областа на борбата против трговијата со луѓе.  

Преку известување за активности, актуелни настани, остварени резултати, најави за следни активности, поттикнување на теми и прашања, преку текстови и фотографии, информаторот ќе овозможи воспоставување на мрежа и добра комуникација помеѓу професионалците коишто работат на оваа проблематика, со цел размена на искуствата за подобрување на квалитетот на социјалните услуги, координација, соработка, решавање на проблемите и  справување со различни ситуации.

Досега се издадени и дистрибуирани  3 броја од информаторот. 
Светлана Цветковска

Советник за превенција и заштита 

на жртви на трговија со луѓе

